
























































मई : १९६० + २९: 

| शुद्धात्मानुभव, सो जिनशासन 
MS संसारभ्रमण करते हुए जीव को शेष रहा एक ही कार्य MS 

[ बाहुबली ( कारंजा) क्षेत्र में पूज्य गुरुदेव का प्रवचन; ता. २०-२-७९ ] 

श्री कुन्दकुन्दाचार्यदेव महाविदेहक्षेत्र में सीमंधर भगवान के पास गये थे और भगवान की 

दिव्यध्वनि सुनकर उन्होंने इस समयसार शास्त्र की रचना की है। उसकी पन्द्रहवीं गाथा में जैन 

शासन का दोहन करते हुए कहते हैं कि-- 

जो पस्सदि अप्पाणं अबद्धपुट्टं अणण्णमविसेसं 

अपदेससन्तमज्झ॑ पस्सदि जिणसासणं सब्वं॥१५॥ 

कैसे आत्मा को जानने से जैनशासन को जाना कहा जाता है ?--कर्मबंधन तथा पर के 

सम्बन्ध से रहित जो एकरूप आत्मस्वभाव, उसे जान लेने से जैनशासन को जाना कहा जाता है । पर 

के साथ निमित्त-नैमित्तिक सम्बन्ध से आत्मा को जाने तो उसमें सच्चा जिनशासन नहीं आता। 

जिनशासन का सार, जिनशासन का हार्द यह है कि आत्मा का पर के सम्बन्ध रहित भावश्रुतज्ञान से 

अनुभवन करें | ऐसे आत्मा का जो अनुभव है, वही जैनशासन है । 

भगवान कुन्दकुन्दाचार्यदेव कहते हैं कि अरे आत्मा ! भावश्रुत को अंतरोन्मुख करके अपने 

शुद्ध आत्मा का अनुभव कर, वही सर्व जिनशासन का सार है, तथा वही दिव्यध्वनि का सार है। 

जिनशासन में सर्वज्ञ देव कथित जो द्र॒व्यश्रुत है, उसका सार क्या है ?--तो कहते हैं कि शुद्ध आत्मा 

का भावश्रुतज्ञान से अनुभवन करना ही सर्व द्रव्यश्रुत का सार है; इसलिए जिसने शुद्ध आत्मा का 

अनुभव किया, उसने जिनशासन का सर्व द्रव्यश्रुत जान लिया। और जिसने भावश्रुत से अपने शुद्ध 

आत्मा को नहीं जाना, उसने जिनशासन का द्रव्यश्रुत भी वास्तव में नहीं जाना है। अनंत बार शास्त्र 

पढ़े, महाब्रत धारण करके द्रव्यलिंगी भी अनंत बार हुआ, किन्तु श्रुतज्ञान को अंतर्मुख करके आत्मा 

को नहीं जाना, इसलिये उसका हित नहीं हुआ; उसने वास्तव में जैनशासन को नहीं जाना है । 

निश्चयस्वभाव के अनुभव बिना मात्र व्यवहार को जानने में रुके तो उसे जैन शासन का 

पता नहीं चलता। अपने को अबंधस्वभावी आत्मा का अनुभव हो सकता है और भावश्रुत के 

स्वसंवेदन से उसका नि:शंक निर्णय भी होता है । आत्मा का सम्यग्ज्ञान ऐसा अन्धा नहीं है कि स्वयं 

को अपनी खबर न पड़े | सम्यग्ज्ञान होते ही निःशंकरूप से स्वयं को उसकी खबर पड़ती है । जिसे 

  अपने ज्ञान में सन्देह है, हमें सम्यग्दर्शन होगा या नहीं--ऐसा जिसे शंका है, वह भले ही बाह्य में 
त्यागी हो, तथापि वह साधु नहीं है, वह धर्मी नहीं है, वह ब्रती-श्रावक नहीं है, पण्डित नहीं है । 

अभी तो, आत्मा का ज्ञान हुआ है या नहीं--इसमें भी जिसे शंका है, उस जीव को एक भी धर्म नहीं 

है, क्योंकि जैनशासन का सार तो यह है कि अपने शुद्ध आत्मा को शुद्धनय द्वारा जानना। ऐसे 

आत्मज्ञान के बिना अन्य चाहे जो करे किन्तु वह कोई सच्चा उपाय नहीं है | सच्चा उपाय जाने बिना 

अभी तक अन्य सबकुछ अनंत बार किया |-- क्या क्या किया ? तो कहते हैं कि-- 

यम नियम संयम आप कियो, पुनि त्याग विराग अथाग लह्ढो; 
वनवास रह्मो मुख मौन ग्रह्मो, दृढ़ आसन पद्म लगाय दियो। 

सब शास्त्रन के नय धारि हिये, मत मंडन खंडन भेद किये; 

वह साधन बार अनंत कियो, तदपि कछु हाथ हजु न पर्यो... 
अब क्‍यों न विचारत है मन में कछु ओर रहा उन साधन सें 
बिन सदगुरु कोइ न भेद लहे मुख आगल है कह बात कहे! 

अरे जीव ! विचार तो कर कि यह सब अभीतक किया, तथापि किंचित्‌ सुख-शांति या धर्म 

तेरे हाथ में नहीं आया; तुझे अभी आत्मा की निःशंकता नहीं हुई; जैनशासन क्या है, उसे तू अभी 

तक नहीं समझा; उसमें कौन-सा वास्तविक साधन रह गया ? यही बात यहाँ आचार्य भगवान 

बतलाते हैं कि भावश्रुत को अंतरोन्मुख करके तू अपने शुद्ध आत्मा को जान क्योंकि-- 

मुनित्रत धार अनंतबार ग्रीवक उपजायो, 

पै निज आतमज्ञान बिना सुख लेश न पायो। 

इसलिये हे भाई !तू पहली बार यह जान कि सम्यग्दर्शन और सम्यग्ज्ञान क्या वस्तु है ? तथा 

किसप्रकार उसकी प्राप्ति होती है ? तुझे अपने आत्मा की शांति या सम्यग्दर्शन के लिये विकार व्यर्थ 

है... तूने अनंतबार शुभभाव किये, किन्तु उससे तुझे सम्यग्दर्शन नहीं हुआ; क्योंकि शुभराग कहीं 

सम्यग्दर्शन का उपाय नहीं है; सम्यग्दर्शन का उपाय तो यह है कि पर के सम्बन्धरहित अपने 

एकरूप शुद्ध आत्मा को भावश्रुतज्ञान द्वारा स्वानुभव में लेना चाहिये। अकेले गुरु के शब्दों से भी 

ऐसा स्वानुभव नहीं होता, किन्तु अपने भावश्रुतज्ञान को अन्तरोन्मुख करने से ही आत्मा का 

स्वानुभव होता है, और ऐसा स्वानुभव करना ही जिनशासन है । 

जिसे स्वानुभव हो, उसे अंतर से निःशंकता आ जाती है कि अब मैंने जिनशासन का हार्द 

जान लिया है, मुझे आत्मा का सम्यग्दर्शन हो गया है । उस सम्यग्दृष्टि के अंतर में सर्व आगम का 

रहस्य वर्तता है । जिनशासन वीतरागता का उपदेश देता है और वीतरागता स्वानुभव से होती है; 

अर्थात्‌ ज्ञान का स्व की ओर झुकाव होने से वीतरागता होती है, वही जैनशासन है। अन्तर्मुख 

भावश्रुत से अपूर्व अतीन्द्रिय आनन्द का अनुभव होता है; ऐसा अनुभव करनेवाली श्रुतज्ञान-पर्याय 

आत्मा के साथ अभेद हो चुकी है, इसलिये उसी को आत्मा कहा है और उसी को जिनशासन कहा 

है। प्रथम ऐसी यथार्थ समझ का प्रयत्न करना चाहिये। 

  

  

  

“९ 

| तथा के बह, | मार्गी मुनिवरों के चक्षु 
[ प्रवचचनसार गाथा २३४-३५ के प्रवचनों से ] 

प्रश्न-सर्वज्ञ परमात्मा कैसे हैं ? 

उत्तर-सर्वज्ञ परमात्मा के ज्ञान चक्षु परिपूर्ण विकसित हो गये हैं, इसलिये वे 'सर्वतःचश्लु ' 

हैं ।जिक्हें शुद्ध ज्ञान है, परिपूर्ण ज्ञान है, वे सर्वतः चक्षु हैं| अरहंत और सिद्ध भगवान सर्वतःचक्षु हैं । 
प्रश्न-जिनके सर्वतःचश्लु नहीं खुले हैं, वे जीव कैसे हैं ? 
उत्तर-जिनके सर्वतःचकश्षु नहीं खुले हैं, ऐसे समस्त संसारी जीव 'इन्द्रियचश्षु ' हैं; क्योंकि 

वे इन्द्रियज्ञान द्वारा मूर्त द्रव्यों को ही देखते हैं । 
प्रश्न-देवों को तो इन्द्रिय के बिना देख पानेवाला अवधिज्ञान होता है, तो फिर उन्हें 

इन्द्रियचक्षुपना किसप्रकार है ? 

उत्तर-देवों को अवधिज्ञान है, उस अपेक्षा से अवधिचक्षु कहलाता है, तथापि वे भी 

अवधिज्ञान द्वारा मात्र मूर्त द्रव्यों को ही देखते हैं, इसलिये इन्द्रियचश्लु ही हैं; क्योंकि वे उस 

अवधिचक्षु द्वारा भी अतीन्द्रिय शुद्ध आत्मा का संवेदन नहीं कर सकते । 

प्रश्न-इन्द्रियचक्षुवाले जीव कैसे हैं ? 

  उत्तर-इन्द्रियचक्षुवाले यह समस्त जीव मोह द्वारा घायल हैं; इन्द्रियचक्षु द्वारा पर को ही 

देखते हुए वे परज्ञेय में ही स्थित वर्तते हैं; स्वतत्त्व को वे नहीं जानते; इसलिये परसेयों में ही लीन 

वर्तते हुए वे मोह से घायल हो गये हैं; ज्ञानचश्लु की परिपूर्ण देखने की शक्ति उनके मोह के कारण 

नष्ट हो गई है । 
प्रश्न-सर्वतःचक्षुपना किसप्रकार सधता है ? 

उत्तर-शुद्धात्मतत्त्व के संवेदन से सर्वतःचक्षुपने की साधना होती है। 

प्रश्न-उस शुद्धात्मतत्त्व का संवेदन किस प्रकार होता है ? 

उत्तर-वह शुद्धात्मसंवेदन तो अन्तर्मुख ऐसे अतीन्द्रिय ज्ञान द्वारा ही होता है; इन्द्रियचश्षु 

द्वारा कभी शुद्धात्म संजेदन नहीं होता । 

प्रश्न-सर्वतःचक्षुपने की सिद्धि के लिये मोक्षमार्गी मुनिवरों के कैसे चश्लु होते हैं ? 

उत्तर-मोक्षमार्गी ऐसे भगवंत श्रमणों को सर्वतःचशक्षुपने की सिद्धि के लिये 'आगमचक्षु' 

होते हैं । 

प्रझन-आगमचक्षु द्वारा वे मुनिवर कया करते हैं ? 

उत्तर-वे मोक्षमार्गी मुनिवर आगमचक्षु द्वारा समस्त पदार्थों को जानकर स्व-पर का 

भेदज्ञान करते हैं और स्व-पर के विभाग द्वारा मोह को छेदकर वे स्वतत्त्व में ही उपयोग को जोड़ते 

हैं; इसप्रकार ज्ञानस्वरूप स्वतत्त्व में एकाग्र रहने से--सतत ज्ञाननिष्ठ ही रहने से उनके 

केवलज्ञानरूप सर्वतःचक्षु खुल जाते हैं ।--इसप्रकार मोक्षमार्गी मुनिभगवन्तों को आगमचक्षु द्वारा 

सर्वज्ञचक्षु की सिद्धि होती है | 

प्रश्न-यह जानकर मुमुक्षुओं को क्या करना चाहिये ? 

उत्तर-मुमुश्षुओं को आगमअनुरूप चश्लु द्वारा सबकुछ देखना अर्थात्‌ आगमानुसार समस्त 

पदार्थों को यथार्थरूप से जानकर स्व-पर का भेदज्ञान करना चाहिये और स्व-पर को भिन्न जानकर 

ज्ञानानन्दस्वरूप ऐसे स्वतत्त्व में एकाग्र रहना चाहिये । यह सिद्धपद प्राप्ति का उपाय है और यही 

आगम की आज्ञा है | यही मुमुश्षुओं का कर्तव्य है | 

प्रझ़्न-जो जीव राग से लाभ मानता है, वह कैसा है ? 

उत्तर-राग से लाभ माननेवाला जीव इन्द्रियचक्षुवाला ही है; अतीन्द्रिय आत्मतत्त्व को देखने 

के लिये वह अन्ध है; उसके अतीन्द्रियचश्षु खुले नहीं हैं किन्तु राग में लीनता के कारण मुँद गये हैं । 

प्रश्न-निमित्तादि परज्ञेयों से जो लाभ मानता है वह जीव कैसा है ? 

उत्तर-वह परज्ञेयों से लाभ माननेवाला जीव परजेयों में ही तत्पर है; इन्द्रियचश्षु द्वारा मात्र 

बाह्यतत्त्वों को ही देखता हुआ वह ज्ञेयनिष्ठ ही वर्तता है, किन्तु ज्ञानचक्षु को अन्तरोनमुख करके वह 

WATS Hl नहीं देखता; इसलिये वह भी ज्ञानतत्त्व को देखने के लिये अन्ध है | ज्ञेयों से भिन्न ऐसे 

ज्ञानतत्त्व को नहीं देखता, इसलिये उसे शुद्धात्मा का संवेदन नहीं होता । 

प्रश्न-शुद्ध आत्मा के संवेदन से कया साध्य है ? 
उत्तर-शुद्ध आत्मा के संवेदन से सिद्धपद साध्य है; उस सिद्धपद में ज्ञानचश्लु परिपूर्ण 

विकसित हो गये हैं, इसलिये सर्वत:चश्लुपना है... चैतनय के असंख्य प्रदेशों में केवलज्ञानरूपी चक्षु 

खुल गये हैं | 

प्रश्न-इन्द्रियचक्षु द्वारा क्या साध्य है ? 

उत्तर-इन्द्रियचक्षु द्वारा संसार भ्रमण साध्य है; उससे सिद्धपद की साधना नहीं होती; 

क्योंकि इन्द्रियचक्षु द्वारा आत्मा दृष्टिगोचर नहीं होता; और पर से भिन्न आत्मा को न देखता हुआ वह 

इन्द्रियचक्षुवाला जीव परद्रव्य में ही वर्तता है और परद्रव्यप्रवृत्ति का फल संसार ही है 

प्रश्न-तो ऐसे पराधीन इन्द्रियचश्षु से छूटकर हमें स्वाधीन सर्वतःचश्लुपना प्रगट करने के 

लिये क्‍या करना चाहिये ? 

उत्तर-प्रथम तो गुरुगम से आगमचक्षु द्वारा अर्थात्‌ अन्तर्मुख भावश्रुत के अवलम्बन द्वारा 

स्व और पर को अत्यन्त भिन्न जानकर मोह का भेदन कर देना चाहिये | इसप्रकार ज्ञान और ज्ञेय का 

विभाग करके ज्ञाननिष्ठ ही रहना चाहिये। आगमचक्षु द्वारा ज्ञाननिष्ठरूप से शुद्धात्मा के संवेदन में 

रहने से इन्द्रियों का अवलम्बन छूट जाता है और अतीन्द्रिय ऐसा सर्वतःचश्षुपना प्रगट होता है । 

प्रश्न-आगमचक्षु किसके होते हैं ? 

उत्तर-आगम अर्थात्‌ भावश्रुत द्वारा स्व-पर का भेदज्ञान करके, ज्ञानस्वरूप स्वतत्त्व में 

एकाग्रता द्वारा सिद्धपद को साधते हैं, इसलिये मोक्षमार्गी मुनिवरों को ' आगमचश्षु ' कहा है । यद्यपि 

सम्यग्दृष्टि-भेदज्ञानी धर्मात्मा को भी भावश्रुत प्रगट हुआ है, इसलिये ' आगमचश्षु ' खुल गये हैं; 
किन्तु यहाँ मोक्षमार्ग में मुनिवरों की मुख्यता है । 

प्रझ्न-आगम क्या है ? और उसकी आज्ञा क्या है ? 
उत्तर-सर्वतःचक्षु ऐसे भगवान सर्वज्ञपरमात्मा ने प्रत्यक्ष जानकर समस्त पदार्थों का जो 

स्वरूप कहा है, वह आगम है; वह आगम स्व-पर का विभाग बतलानेवाला है और स्वोन्मुख होने 

की उसकी आज्ञा है। 

प्रश्न-जिन्हें आगम का ज्ञान नहीं है, वे जीव कैसे हैं ? 
उत्तर-आगमचक्षुरहित अज्ञानी जीवों को स्व-पर का भेदज्ञान नहीं है; वे पर से और 

विकार से भिन्न ऐसे परम ज्ञानस्वभावी आत्मा को नहीं जानते; इसलिये स्व-पर एकत्वबुद्धि के मोह 

से वे परद्॒व्य में ही वर्तते हैं; वे मात्र इन्द्रियचक्षु से संयोगी परद्॒व्यों को ही देखनेवाले हैं; किन्तु 

ज्ञानचक्षु को अन्तरोन्मुख करके--अ न्तर्दृष्टि कके--शुद्धात्मतत्त्व को वे नहीं देखते। इसप्रकार 

आगमचक्षुरहित जीव अज्ञानी हैं-मोहांध हैं । 

प्रझन-आगमचक्षुवाले जीव कैसे हैं ? 
उत्तर-जिनके आगमचक्षु खुल गये हैं, ऐसे मोक्षमार्गी मुनिवर आगमानुसार स्पष्ट तर्कणा से 

अर्थात्‌ भावश्रुतज्ञान से समस्त पदार्थों को जानते हुए, श्रुतज्ञानोपयोगरूप परिणमित होते हैं। 

केवलज्ञानी कैसे होते हैं; मुनि कैसे होते हैं, सम्यग्दृष्टि कैसे होते हैं, साधक कैसे होते हैं, बाधक 

कैसे होते हैं, जीव क्‍या है, अजीव क्या है, उपादेय तत्त्व कौन से हैं, हेय तत्त्व कौन से हैं--इत्यादि 

सबकुछ आगम द्वारा सिद्ध होने से मोक्षमार्गी मुनिवर आगमचक्षु द्वारा उस सर्व को जानते हैं। 

इसप्रकार आगमचक्षु से सर्व पदार्थों को जानकर अपने श्रुतज्ञान को ज्ञानस्वभाव में ही परिणमित 

करते हुए मुनिवर मोक्षमार्ग को साधते हैं। सम्यग्दृष्टि को चौथे गुणस्थान में भी भावश्रुतज्ञानरूप 

आगमचक्षु खुल गये हैं । इन जड़ आँखों में ऐसी शक्ति नहीं है कि पदार्थों के स्वरूप को देख सकें; 

आगमरूपी आँखों में ही ऐसी शक्ति है कि सर्व पदार्थों के स्वरूप को जानती हैं | मोक्षमार्गी मुनिवर 

ऐसे आगमचक्षु द्वारा, सर्वतःचक्षु ऐसे सर्वज्ञपद को साधते हैं । 

--ऐसे सर्वज्ञचक्षुवंत श्री भगवन्त, और उनके साधक आगमचक्षुवंत श्री मुनिवर हमारे 

ज्ञानचक्षुओं को खोलें । 

  

    

  

  

    

  

  

  

  

अज्ञानतिमिरान्धानां ज्ञानांजजशलाकया। 

चक्षुरुन्मीलितं येन तस्मै श्रीगुरवे नमः॥ 

Ms

महापात्र 
आत्मा ऐसी सम्प्रदान शक्तिवाला है कि उसका स्वभाव परिणमित होकर स्वयं को 

केवलज्ञान प्रदान करे और स्वयं ही पात्र होकर उसे ले। किन्तु अपनी ऐसी शक्ति को भूलकर 

अज्ञानी ने अपने आत्मा को राग का पात्र ही मान रखा है ! उसे समझाते हैं कि अरे भगवान ! तेरे 

आत्मा में तो ऐसी शक्ति है कि राग को तोड़कर स्वयं केवलज्ञान का पात्र हो... उस शक्ति को 

पहिचान | अज्ञानी बारम्बार (पर्याय-पर्याय में) अपने स्वभाव को भूलकर मिथ्यात्वभाव से विकार 

  

  

  

को ही प्राप्त करता है; धर्मात्मा ज्ञानी तो अपने स्वभाव को पहिचान कर उसमें से बारम्बार, क्षण- 

क्षण, पर्याय-पर्याय में निर्मलभाव को ही लेते हैं । निर्मल पर्याय को देने की तथा उसी को लेने की 

आत्मा की सम्प्रदानशक्ति है; परवस्तु का कुछ लेने की या उसे कुछ देने की शक्ति आत्मा में--द्रव्य 

में गुण में या पर्याय में--नहीं है । तथा राग का देनेवाला या लेनेवाला भी आत्मा का स्वभाव नहीं है । 

    

  

पर्याय में जो क्षणिक रागादि होते हैं उन्हीं को ग्रहण करनेवाला अपने को माने तो वह जीव अपने 
  

स्वभाव में भरी हुई केवलज्ञान लेने की महान पात्रता को नहीं जानता | 

[सम्प्रदानशक्ति के प्रवचन से ] 

 



आत्मा को सनन्‍्तुष्ट करने की अभिलाषा 
जगत के जीवों ने जगत को सन्तुष्ट करने के लिये, उसे प्रसन्न रखने के लिये तो सब कुछ 

अनंत बार किया है, किन्तु मैं आत्मा यथार्थरूप से कैसे सन्तुष्ट होऊं और मेरे आत्मा को 

सचमुच क्या रुचता है--उसका कभी विचार तक नहीं किया, कभी दरकार तक नहीं की | 

जिसे सचमुच आत्मा को सनन्‍्तुष्ट करने की अभिलाषा जागृत हुई है, वह उसे अवश्य सन्तुष्ट 

करके ही रहेगा और उसे ' सन्तुष्ट ' होना अर्थात्‌ आनन्दधाम में पहुँचना ही होगा | यहाँ जगत 

के जीवों को सन्तुष्ट करने की बात नहीं है; किन्तु जो अपना हित चाहता हो, उसे क्या करना 

चाहिये, उसकी यह बात है । अपना स्वभाव ही ज्ञान-आनन्द से भरपूर है, उसकी श्रद्धा करे 

  

  

  

  

  

  

    

  

तो उसमें से कल्याण प्रगट हो; इसके अतिरिक्त कहीं अन्यत्र से तीन काल-तीन लोक में भी 

कल्याण नहीं हो सकता। 

जीवों को यह बात महँगी मालूम होती है, इसलिये उनकी ऐसी विपरीत धारणा हो गई 

है कि कोई अन्य मार्ग अपनाने से धर्म हो जायेगा। किन्तु भाई ! तू अनंत वर्षों तक बाह्य में 

देखता रहेगा, तब भी आत्मधर्म प्रगट नहीं होगा, इसलिये पराश्रय छोड़कर स्वतत्त्व की रुचि 

करना... प्रेम करना... मनन करना ही सत्‌ स्वभाव को प्रगट करने का उपाय है। इसलिये 

आचार्यदेव कहते हैं कि जो अपना हित चाहते हों, वे ऐसा करें । जिन्हें अपना हित करना हो, 

उन्हें यही करना होगा । 

अज्ञानी जीवों की बाह्यदृष्टि होने से वे ऐसा मानते हैं कि मैं पर का आश्रय लूँ तो धर्म हो, 

किन्तु ज्ञानी कहते हैं कि हे भाई |! उन सबका आश्रय छोड़कर तू अंतर में अपने आत्मा की 

श्रद्धा कर, आत्मा को प्रगट करने का आधार अंतर में है। आत्मा की पवित्रता और उसका 

आनन्द आत्मा में से ही प्रगट होते हैं, बाह्य में से किसी काल प्रगट नहीं होते । 
(-समयसारः प्रवचन से ) 

  

  

    

   



ATMADHARMA Regd. No. J. 411 

  

  

  

  

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 

पंचास्तिकाय ४॥) ज्ञानस्वभाव ज्ञेयस्वभाव २॥) 

मूल में भूल ll) मोक्षशास्त्र बड़ी टीका सजिल्द ५) 
श्री मुक्तिमार्ग I=) सम्यग्दर्शन (दूसरी आवृत्ति) 8 IK 
श्री अनुभवप्रकाश ॥) 6 द्वादशानुप्रेक्षा (स्वामि कार्तिकेयानुप्रेक्षा) २) 

श्री पंचमेरु आदि पूजासंग्रह ।॥।). जैनतीर्थपूजा पाठ संग्रह 
समयसार प्रवचन भाग २ 4 I) कपड़े की जिल्‍्द 8 iF) 
समयसार प्रवचन भाग ३ ४ ॥) भेद्विज्ञानसार २) 
प्रवचनसार ५) अध्यात्मपाठसंग्रह ५) 
अष्टपाहुड ३) समाधितन्त्र RE 
चिद्विलास १०). निमित्तनैमित्तिकसंबंध क्या है ? =) 
मोक्षमार्ग-प्रकाशक Al eR Yo 8 I=) स्तोत्रत्रयी ॥) 

द्वितीय भाग २) लघु जैन सिद्धांत प्रवेशिका =) 
जैन सिद्धांत प्रश्नोत्तरमाला Go ॥-) *आत्मधर्म मासिक ' लवाजम- ३) 

द्वितीय भाग ॥-) आत्मधर्म फाइलें १-३-५-६- 

तृतीय भाग IK) ७-८-१०-११-१२-१३ वर्ष ३॥।|) 
जैन बालपोथी |). शासन प्रभाव =) 

मिलने का पता-- 
अतिरिक्त श्री दि० जैन स्वाध्याय मंदिर ट्रस्ट [डाकव्यय अ ] ane (ane)             

  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।

